Հավելված N 7

Հաստատված է

Անտառային կոմիտեի գլխավոր քարտուղարի 

2022 թ.հունիսի     15  -ի N 87-Ա հրամանով
քաղաքացիական ծառայության պաշտոնի անձնագիր

անտառային կոմիտեի ԱՆՏԱՌՆԵՐԻ ԵՎ ԱՆՏԱՌԱՅԻՆ ՀՈՂԵՐԻ ԿԱՌԱՎԱՐՄԱՆ ՎԱՐՉՈՒԹՅԱՆ ԳԼԽԱՎՈՐ ՄԱՍՆԱԳԵՏ
	1.Ընդհանուր դրույթներ

	1.1. Պաշտոնի անվանումը, ծածկագիրը
Անտառային կոմիտեի (այսուհետ՝ Կոմիտե) անտառների և անտառային հողերի կառավարման վարչության (այսուհետ՝ Վարչություն) գլխավոր մասնագետ (այսուհետ՝ Գլխավոր մասնագետ)  (ծածկագիրը` 15-1-25.1-Մ2-3) 

1.2. Ենթակա և հաշվետու է 
Գլխավոր մասնագետն անմիջական ենթակա և հաշվետու է Վարչության պետին:
1.3. Փոխարինող պաշտոնի կամ պաշտոնների անվանումները 

Գլխավոր մասնագետի բացակայության դեպքում նրան փոխարինում է Վարչության պետի տեղակալը կամ գլխավոր մասնագետներից մեկը  կամ ավագ մասնագետներից մեկը:

1.4. Աշխատավայրը

Հայաստան, ք.Երևան, Նորք-Մարաշ վարչական շրջան, Ա.Արմենակյան 129

	2.Պաշտոնի բնութագիր

2.1. Աշխատանքի բնույթը, իրավունքները, պարտականությունները 

1. իրականացնում է պետական անտառային պաշարների արդյունավետ օգտագործման և այլ ծրագրերի մշակում՝ համագործակցելով նաև միջազգային համապատասխան կառույցների հետ,
2. մասնակցում է պետական անտառների անտառաշինության աշխատանքների կազմակերպման և հսկողության պրոցեսին․
3. իրականացնում է անտառային հողերի և անտառների՝ ըստ նպատակային նշանակության դասակարգելու վերաբերյալ առաջարկությունների  ներկայացումը,
4. մասնակցում է Հայաստանի Հանրապետության օրենսդրությամբ սահմանված կարգով պետական անտառների կամ անտառային հողերի նկատմամբ վարձակալության կամ անհատույց օգտագործման իրավունքի ձեռքբեր​ման համաձայնության տրամադրմանը, 

5. իրականացնում է անտառաշինական նախագծերի բացակայության կամ ժամկետանց ճանաչվելու դեպքում բնափայտի մթերումն իրականացնելու համար փաստացի ուսումնասիրություններ կատարելու և եզրակացություններ տրամադրելու  նպատակով մասնագիտական հանձնա​ժողովների ստեղծման և եզրակացությունների համաձայն տարեկան իրականացվելիք հատումների ծավալների հաստատման կազմակերպման աշխատանքները.

6. իրականացնում է Կոմիտեի ենթակայությանը հանձնված կազմակերպության գործունեության նկատմամբ վերահսկողություն, 

7. մասնակցում է անտառային բնագավառի ինստիտուցիոնալ բարեփոխումների ու ֆինանսական ռազմավարության մշակմանը, հատկացված ֆինանսական միջոցների կառավարմանը, ինչպես նաև դրանից բխող ներդրումային ծրագրերի նախապատրաստմանը և իրականացմանը, պայմանագրերի կնքմանը,
8. իրականացնում է անտառներում անտառվերականգնման, խնամքի, սանիտարական և այլ հատումների պլանավորման և կատարման, ինչպես նաև հատատեղերի տեղազննման աշխատանքների  նկատմամբ հսկողություն,
9. մասնակցում է շրջակա միջավայրի վրա ազդեցության պետական փորձաքննության դրական եզրակացության հիման վրա անտառավերականգնման, անտառապատման, անտառային ճանապարհների կառուցման և վերանորոգման նախագծերի, անտառային ոլորտին վերաբերող այլ փաստաթղթերի վերաբերյալ համաձայնության տրամադրմանը.
10. մասնակցում է անտառներում և անտառային հողերում անտառային տնտեսության վարման և անտառօգտագործման հետ չկապված աշխատանքների համար համաձայնության տրամադրմանը
11. մասնակցում է օրենքով սահմանված դեպքերում «Հայանտառ» պետական ոչ առևտրային կազմակերպության միջոցով արտահանվող և ձեռք բերված փայտանյութի կամ դրանից պատրաստված ապրանքների համապատասխանության մասին եզրակացության տրամադրմանը.
12. իրականացնում է Կոմիտեի ենթակայությանը հանձնված անտառային հողերում գտնվող՝ բնության հատուկ պահպան​վող տարածքների կառավարումը.
Իրավունքները`
· Կոմիտեի ենթակայության տակ գտնվող կազմակերպությունից պահանջել աշխատանքների իրականացման վերաբերյալ հաշվետվություններ, տեղեկատվության ձևեր, մասնագիտական կարծիքներ և առաջարկություններ.
· մասնակցել պետական մարմիններում և կազմակերպություններում անտառային ոլորտին վերաբերվող հարցերի քննարկմանը.
· շրջակա միջավայրի վրա ազդեցության պետական փորձաքննության դրական եզրակացության հիման վրա անտառավերականգնման, անտառապատման, անտառային ճանապարհների կառուցման և վերանորոգման նախագծերի, անտառային ոլորտին վերաբերող այլ փաստաթղթերի վերաբերյալ համաձայնության տրամադրմանը ներկայացնել կարծիք.
· ներկայացնել առաջարկություններ անտառաշինական նախագծերի բացակայության կամ ժամկետանց ճանաչվելու դեպքում բնափայտի մթերումն իրականացնելու համար փաստացի ուսումնասիրություններ կատարելու  և եզրակացություններ տրամադրելու  նպատակով մասնագետներ, փորձագետներ, գիտական հաստատությունների ներկայացուցիչներ ներգարվելու, աշխատանքային խմբեր կազմավորելու և միջգերատեսչական  մասնագիտական հանձնա​ժողովներ ստեղծելու համար. 
· Վարչության պետին ներկայացնել կարծիք օրենքով սահմանված դեպքերում «Հայանտառ» պետական ոչ առևտրային կազմակերպության միջոցով արտահանվող և ձեռք բերված փայտանյութի կամ դրանից պատրաստված ապրանքների համապատասխանության մասին եզրակացության տրամադրման վերաբերյալ:
Պարտականությունները` 

· Վերահսկել անտառշինական աշխատանքների ընթացքը.
· հետևել տարբեր գերատեսչություններից մասնագետների ներկայությանը հանձնաժաղովների կազմում.
· ուսումնասիրել ոլորտը կարգավորղ իրավական ակտերը և վարչության պետին ներկայացնել համապատասխան մասնագիտական առաջարկություններ, 

· նախապատրաստել Վարչության առջև դրված գործառույթներից և խնդիրներից բխող իրավական ակտերի նախագծեր, դրանց մասով վարչության պետին ներկայացնել առաջարկություններ և եզրակացություններ.
· կատարել Կոմիտեի կառուցվածքային ստորաբաժանումներից և Կոմիտեի ենթակայությանը հանձնված կազմակերպությունից ստացվող տեղեկատվության վերլուծության և համապատասխան առաջարկությունների մշակման աշխատանքներ (կատարում է 3-ԱՏ և 4-ԱՏ ամփոփ հաշվետվությունների ընդունում և վերլուծում),

· կատարել անտառտնտեսություններում սահմանված կարգով հատատեղերի ընտրության, հատկացման ծրագրավորումը, թափուկ փայտանյութի հաշվառման, բնափայտի մթերման, բացթողնման և անտառօգտագործման մյուս կանոնների պահանջների կատարման նկատմամբ հսկողության  աշխատանքները,

· նախապատրաստում է առաջարկություններ, տեղեկանքներ, հաշվետվություններ, զեկուցագրեր և այլ գրություններ.
· Հայաստանի Հանրապետության օրենսդրությամբ սահմանված կարգով պետական անտառների կամ անտառային հողերի նկատմամբ վարձակալության կամ անհատույց օգտագործման իրավունքի ձեռքբեր​ման համաձայնության վերաբերյալ հավաքագրել փաստաթղթեր. 
· օրենքով սահմանված դեպքերում «Հայանտառ» պետական ոչ առևտրային կազմակերպության միջոցով արտահանվող և ձեռք բերված փայտանյութի կամ դրանից պատրաստված ապրանքների համապատասխանության մասին եզրակացության վերաբերյալ հավաքագրել փաստաթղթեր:
· վարչության պետին ներկայացնել առաջարկություններ բնության հատուկ պահպանվող տարածքների հողային ռեսուրսների, ինչպես նաև նոր բնության հատուկ պահպանվող տարածքների ստեղծման և բնության հատուկ պահպանվող տարածքների էկոտուրիզմի, ռեկրեացիոն, գիտական ուսումնասիրությունների և տնտեսական գործունեության զարգացման վերաբերյալ։


	3.Պաշտոնին ներկայացվող պահանջներ

3.1. Կրթություն, որակավորման աստիճանը
ուղղություն

գյուղատնտեսություն, անտառային տնտեսություն, ձկնային տնտեսություն և անասնաբուժություն
ոլորտ

անտառային տնտեսություն
կամ

ուղղություն

ճարտարագիտություն, արդյունաբերություն և շինարարություն
ոլորտ

ճարտարագիտություն
ենթաոլորտ

շրջակա միջավայրի պահպանություն
մասնագիտություն

շրջակա միջավայրի պահպանություն
Կամ
ուղղություն

բնական գիտություններ, մաթեմատիկա և վիճակագրություն
ոլորտ

շրջակա միջավայր
գիտություններ երկրի մասին
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն
Հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ բնապահպանության բնագավառում` երեք տարվա աշխատանքային ստաժ։
3.4. Անհրաժեշտ կոմպետենցիաներ

Ընդհանրական կոմպետենցիաներ`
1. Ծրագրերի մշակում
2. Խնդրի լուծում
3. Հաշվետվությունների մշակում
4. Տեղեկատվության հավաքագրում, վերլուծություն
5. Բարեվարքություն
Ընտրանքային կոմպետենցիաներ`
1. Փաստաթղթերի նախապատրաստում 

2. Ժամանակի կառավարում

3. Կոնֆլիկտների կառավարում
4. Տեղեկատվական տեխնոլոգիաներ և հեռահաղորդակցություն
5. Բանակցությունների վարում

	4.Կազմակերպական շրջանակ
4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների բնույթով պայմանավորված մասնագիտական գործունեության անմիջական արդյունքի համար։
4.2. Որոշումներ կայացնելու լիազորությունները

Կայացնում է որոշումներ աշխատանքների իրականացման բնույթով պայմանավորված՝ մասնագիտական եզրակացությունների տրամադրման և ՀՀ օրենսդրությամբ նախատեսված դեպքերում՝ որոշումների կայացման շրջանակներում:

4.3. Գործունեության ազդեցությունը 

Ունի տվյալ մարմնի նպատակների և խնդիրների իրականացման արդյունքների ապահովման մասնագիտական գործունեության որոշակի ոլորտին վերաբերող համապետական ազդեցություն:
4.4. Շփումները և ներկայացուցչությունը

Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի ներսում այլ կառուցվածքային ստորաբաժանումների, այլ մարմինների ներկայացուցիչների հետ, հանդես է գալիս պետական մարմինների և միջազգային կազմակերպությունների ներկայացուցիչների մասնակցությամբ ձևավորված աշխատանքային խմբերում:

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում է կառուցվածքային ստորաբաժանման առջև դրված խնդիրների լուծմանը:


